
Y.B. TUAN FONG KUI LUN [ BUKIT BINTANG ] minta MENTERI
KEWANGAN menyatakan aduan-aduan GST yang diterima dan
diselesaikan sehingga Januari 2016 serta kes-kes GST yang dibawa ke

mahkamah atas pelbagai tuduhan selama ini.

JAWAPAN

Untuk makluman Ahli Yang Berhormat, bagi tempoh 9 bulan iaitu mulai 1
April 2015 sehingga 31 Disember 2015, jumlah aduan berhubung GST

yang telah diterima adalah berjumlah 6,823. Manakala bagi bulan Januari

2016, sebanyak 102 aduan telah diterima. Antara aduan tertinggi yang
telah diterima oleh pihak Jabatan Kastam Diraja Malaysia (JKDM) adalah
aduan‘berkaitan pengenaan GST pada kadar standard 6% bagi barangan
yang berkadar sifar, layanan GST ke atas kad pra-bayar serta aduan

berhubung invois cukai yang tidak dikeluarkan atau tidak tepat.

Untuk makluman Ahli Yang Berhormat, dari segi bilangan kes kesalahan di
bawah Akta Cukai Barang dan Perkhidmatan 2014 yang telah disiasat oleh
pihak JKDM pula, dalam tempoh 1 April 2015 hingga 29 Februari 2016
| sebanyak 1,190 kes telah disiasat. Daripada jumlah tersebut, sebanyak
16 kes telah dibawa ke Mahkamah Sesyen. Kesemua kesalahan tersebut
telah diselesaikan melibatkan penyelesaian secara mengenakan denda

yang keseluruhannya berjumlah RM125,958.84.



